
	ЗАЦВЕРДЖАНА

	Пастанова Міністэрства адукацыі

	Рэспублікі Беларусь

	27.07.2017  № 93






ТЛУМАЧАЛЬНАЯ ЗАПІСКА
Значнасць вучэбнага прадмета «Інфарматыка» абумоўлена павышэннем ўзроўню развіцця інфармацыйна-камунікацыйных тэхналогій (ІКТ) і іх уплывам на ўсе бакі чалавечай дзейнасці. Вывучэнне інфарматыкі ва ўстановах агульнай сярэдняй адукацыі накіравана на практычную падрыхтоўку вучняў да жыцця ў інфармацыйным грамадстве.

Асноўныя мэты вывучэння вучэбнага прадмета «Інфарматыка»:

· фарміраванне камп'ютарнай пісьменнасці (валоданне неабходным наборам ведаў і навыкаў працы на камп’ютары і выкарыстання сродкаў вылічальнай тэхнікі; разуменне асноў інфарматыкі і значэння інфармацыйных тэхналогій у жыцці грамадства);

· развіццё лагічнага і алгарытмічнага мыслення (фарміраванне ўменняў вырашаць задачы, якія патрабуюць складання плана дзеянняў для дасягнення жаданага выніку, з выкарыстаннем разумовых аперацый: аналіз, сінтэз, параўнанне, абстрагаванне, абагульненне, канкрэтызацыя, класіфікацыя і інш.);

· выхаванне інфармацыйнай культуры (здольнасць школьнікаў асвойваць, ўжываць, ператвараць інфармацыю з дапамогай інфармацыйных тэхналогій). 

Асноўныя задачы, якія вырашаюцца ў працэсе вывучэння вучэбнага прадмета «Інфарматыка»:

· фарміраванне тэарэтычных ведаў і практычных уменняў у галіне інфарматыкі, алгарытмізацыі і праграміравання, інфармацыйных і камунікацыйных тэхналогій;

· развіццё пазнавальных інтарэсаў, інтэлектуальных і творчых здольнасцяў;

· фарміраванне уменняў індывідуальнай и калектыўнай працы;

· выхаванне працавітасці, адказных адносін да выканання этычных і маральных норм пры выкарыстанні інфармацыйных і камунікацыйных тэхналогій.

На ўроках инфарматыкі ў школьнікаў фарміруюцца прадметныя кампетэнцыі: 

· веданне прылад персанальнага камп'ютара, што неабходна для ліквідацыі найпростых няспраўнасцяў у камп'ютары;

· валоданне тэхналогіяй апрацоўкі рознага тыпу інфармацыі, што дазволіць навучэнцу з дапамогай ПК зрабіць малюнак, апрацаваць фатаграфію, падрыхтаваць справаздачу, прэзентацыю і інш.;

· уменне складаць алгарытм, праграму, веданне асноўных канструкцый мовы праграмавання, гэта дазволіць школьніку правесці віртуальны эксперымент, стварыць найпростую мадэль, інтэрпрэтаваць вынікі рашэння задачы на ПК;

· уменне будаваць інфармацыйныя мадэлі аб'ектаў і выкарыстоўваць іх у даведачных сістэмах, базах дадзеных і інш.;

· уменне ствараць лічбавыя архівы, медыятэкі, рабіць выбарку з базы дадзеных па запыце, што запатрабавана на рынку прафесій і ў паўсядзённай рэчаіснасці; 

· веданне базавых прынцыпаў арганізацыі і функцыянавання камп'ютарных сетак, уменне падаваць інфармацыю ў выглядзе аб'ектаў з сістэмай спасылак і працаваць у сетцы Інтэрнэт;

· веданне і выкананне патрабаванняў інфармацыйнай бяспекі, інфармацыйнай этыкі і права, што важна ва ўмовах жыцця ў інфармацыйным грамадстве.

Рашэнне на ўроках інфарматыкі задач з розных навучальных прадметаў спрыяе фарміраванню метапрадметных кампетэнцый, звязаных з мэтавызначэннем, планаваннем, пошукам, выбарам метаду, прагназаваннем, кантролем, карэкцыяй і іншымі навучальнымі дзеяннямі:

· валоданне агульнапрадметнымі паняццямі «інфармацыя», «мадэль», «алгарытм», «выканаўца» і інш.;

· валоданне інфармацыйна-лагічнымі ўменнямі, звязанымі з вызначэннем паняццяў, абагульненнямі, аналогіямі, высновамі;

· валоданне ўменнямі самастойна планаваць шляхі дасягнення мэтаў, ажыццяўляць іх карэкцыю, кантроль і ацэнку правільнасці рашэння задачы; 

· валоданне інфармацыйным мадэляваннем як асноўным метадам набыцця ведаў;

· ІКТ-кампетэнтнасць, як набор уменняў і навыкаў выкарыстання сродкаў інфармацыйных і камунікацыйных тэхналогій для збору, захоўвання, пераўтварэння і перадачы розных відаў інфармацыі.

Вывучэнне вучэбнага матэрыялу, самастойная і групавая работа навучэнцаў па яго засваенні, стварэнні ўласных, асобасна-значных прадуктаў спрыяюць асобаснаму самаўдасканаленню школьнікаў і фарміраванню асобасных кампетэнцый:

· наяўнасць уяўленняў аб інфармацыі як найважнейшым рэсурсе развіцця асобы ў інфармацыйным грамадстве, якое развіваецца; 

· валоданне першаснымі навыкамі аналізу і крытычнай ацэнкі атрыманай інфармацыі на аснове адказнага стаўлення да яе; 

· валоданне навыкамі супрацоўніцтва з удзельнікамі адукацыйнага працэсу;

· валоданне навыкамі здаровага ладу жыцця на аснове ведаў асноўных гігіенічных, эрганамічных і тэхнічных умоў бяспечнай эксплуатацыі сродкаў ІКТ.

Светапоглядавы і выхаваўчы аспекты навучання ў рамках вучэбнага прадмета «Інфарматыка» рэалізуюцца праз развіццё інфармацыйнай культуры, выхаванне самасвядомасці, фарміраванне культуры разумовай працы, выхаванне агульначалавечых якасцей асобы (працавітасці, мэтанакіраванасці, волі, самастойнасці, творчай актыўнасці і інш.).

Навучанне школьнікаў арганізуецца на аснове кампетэнтнаснага падыходу, які дазваляе ўзгадніць мэты навучання з магчымасцямі і мэтамі навучэнцаў, арганізаваць эфектыўны адукацыйны працэс дзякуючы павышэнню матывацыі вучняў, ўзмацненню практычнага кампанента навучання на аснове адзінства навучальнага і выхаваўчага працэсаў і падрыхтоўкі вучняў да жыцця ў інфармацыйным грамадстве. Выкарыстанне кампетэнтнаснага падыходу патрабуе ўзмацнення ў выкладанні інфарматыкі практычнага складніка навучання з арыентацыяй на запатрабаванасць сфармаваных уменняў і навыкаў у рэальнай рэчаіснасці і будучай практычнай дзейнасці. 

У сувязі з гэтым важнае значэнне набывае тэхналагічны падыход, заснаваны на шырокім ўключэнні ў адукацыйны працэс сучасных камп’ютарных тэхналогій. Дадзены падыход дазваляе найбольш поўна рэалізаваць дзейнасны (уключэнне школьнікаў у актыўную вучэбна-пазнавальную дзейнасць), а таксама індывідуальны і дыферэнцыраваны падыходы ў навучанні інфарматыцы. Пры вырашэнні практычных задач значнае месца адводзіцца змястоўна-праблемнаму падыходу з выкарыстаннем элементаў праблемнага навучання.

Комплекснае прымяненне названых падыходаў накіравана на выпрацоўку найбольш аптымальнай і эфектыўнай адукацыйнай праграмы. 
Адбор зместу навучання інфарматыцы настаўнік ажыццяўляе на аснове наступных дыдактычных прынцыпаў: навуковасці, нагляднасці, даступнасці, свядомасці і актыўнасці, паслядоўнасці, трываласці засваення, асобаснага падыходу, сувязі тэорыі з практыкай.

Прыватнаметадычныя прынцыпы адбору зместу навучання інфарматыцы: агульнаадукацыйны, аснова - і сістэмаўтваральны, развіццёвы характар вучэбнага матэрыялу; грамадзянская і гуманістычная накіраванасць зместу навучання. Агульнадыдактычны прынцып паслядоўнасці вывучэння матэрыялу рэалізуецца на аснове прынцыпу цыклічнасці (дыдактычнай спіралі), што прадугледжвае авалоданне ведамі і ўменнямі ва ўзбагачэнні, развіцці і абагульненні вывучаемых пытанняў.

Актыўнае выкарыстанне камп’ютара і камп’ютарных тэхналогій на ўроках інфарматыкі патрабуе рэалізацыі прыватнаметадычных прынцыпаў выкарыстання ІКТ: 

· прынцыпу разумення навучэнцамі прызначэння і магчымасцяў камп’ютара і прыкладных праграм, што прадугледжвае веданне апаратнага і праграмнага забеспячэння і ўменне выбіраць патрэбны сродак для вырашэння канкрэтнай задачы і эфектыўна яго выкарыстоўваць;

· прынцыпу комплекснага выкарыстання настаўнікам праграмных сродкаў з мэтай вырашэння задач вучэбнага курса інфарматыкі на ўсіх этапах працэсу навучання (пры тлумачэнні, кантролі, замацаванні матэрыялу).

Змест вучэбнага прадмета паступова раскрываецца ў працэсе навучання па наступных змястоўных лініях (раздзелах):

· інфармацыя і інфармацыйныя працэсы;

· апаратнае і праграмнае забеспячэнне камп’ютараў;

· асновы алгарытмізацыі і праграмавання;

· камп’ютарныя інфармацыйныя тэхналогіі;

· камунікацыйныя тэхналогіі;

· інфармацыйнае мадэляванне.

Змястоўна-дзейная кампанента вучэбнай праграмы «Інфарматыка. X—XI класы» прадугледжвае фарміраванне прадметна-спецыфічных і агульнапрадметных кампетэнцый вучняў па наступных асноўных напрамках:

тэхналагічны — фарміраванне ўменняў работы з прыкладным праграмным забеспячэннем; 
алгарытмічны — развіццё лагічнага і алгарытмічнага мыслення.

Фарміраванне прадметна-спецыфічных кампетэнцый ажыццяўляецца з дапамогай выканання практычных заданняў у рамках ўнутры - і міжпрадметных сувязяў.

Сістэма кантролю вынікаў вучэбнай дзейнасці, навучэнцаў вызначаецца патрабаваннямі да ведаў і ўменняў (прадметна-спецыфічных кампетэнцый) вучняў па кожнай тэме дадзенай вучэбнай праграмы. Правядзенне ўсіх відаў кантролю ажыццяўляецца ў адпаведнасці з 10-бальнай сістэмай ацэньвання вынікаў вучэбнай дзейнасці вучняў па інфарматыцы.

Выбар формаў, метадаў і сродкаў навучання і выхавання вызначаецца настаўнікам самастойна на аснове сфармуляваных у вучэбнай праграме патрабаванняў да кампетэнцый, якія фарміруюцца ў вучняў у гэтай тэме, ведаў і ўменняў вучняў з улікам іх узроставых асаблівасцяў і ўзроўню навучанасці. Мэтазгодна выкарыстоўваць актыўныя формы і метады навучання, прыцягваць вучняў да абгрунтавання матэрыялу сваімі прыкладамі, аналізу спосабаў працы, выбару аптымальных прыёмаў вучэбнай дзейнасці.

Вучэбная праграма «Інфарматыка. X—XI класы» рэалізуецца ва ўстановах агульнай сярэдняй адукацыі. Праграма складзена ў адпаведнасці з вучэбным планам, які прадугледжвае вывучэнне вучэбнага прадмета «Інфарматыка» ў аб'ёме 35 вучэбных гадзін у год.

Кожная тэма вучэбнай праграмы структураваная на пэўныя раздзелы: 

- абавязковы змест адукацыі;

- мэта вывучэння тэмы;

- прадметна-спецыфічныя кампетэнцыі, якія фарміруюцца ў дадзенай тэме.

Назвы тэмаў і змест вывучаемага вучэбнага матэрыялу пададзеныя без указання канкрэтнага праграмнага забеспячэння. 
Усе пералічаныя тэмы вучэбнай праграмы з'яўляюцца абавязковымі для вывучэння. Прыведзенае ў вучэбнай праграме размеркаванне вучэбных гадзін па тэмах можа быць зменена настаўнікам у аб'ёме да 25 % з абавязковым выкананнем патрабаванняў, што прад'яўляюцца дадзенай вучэбнай праграмай.

X  КЛАС

ЗМЕСТ ВУЧЭБНАГА ПРАДМЕТА  (35 г)
Паўтарэнне (1 г)

Тэма  1. Апаратнае і праграмнае забеспячэнне камп’ютара (3 г)

Структурная схема камп’ютара. Прынцыпы работы апаратных сродкаў камп’ютара. Працэсар, віды і прызначэнне памяці, сістэмная шына, віды і прызначэнне знешніх прылад.

Прадстаўленне  дадзеных у камп’ютары. Дваічнаяе  кадаванне. Адрозненне паміж аналагавым і лічбавым паданнем дадзеных. Архівацыя дадзеных.

Класіфікацыя праграмнага забеспячэння. Разнавіднасці аперацыйных сістэм і асаблівасці іх выкарыстання.

Патрабаванні да вынікаў вучэбнай дзейнасці:

Вучні павінны в е д а ц ь: 
прынцыпы работы апаратных сродкаў камп’ютара, паданне розных дадзеных у камп’ютары, асноўныя падыходы да класіфікацыі ПЗ.

Тэма 2. Асновы алгарытмізацыі і праграмавання (8 г)

Сімвальныя і радковыя велічыні. Аперацыі з сімвальнымі і радковымі велічынямі. Стандартныя працэдуры і функцыі для работы з сімвальнымі і радковымі велічынямі.

Рашэнне задач з розных прадметных галін з выкарыстаннем сімвальных і радковых велічынь.

Патрабаванні да вынікаў вучэбнай дзейнасці:

Вучні павінны в е д а ц ь: 

сімвальны і радковы тып дадзеных, аперацыі з сімвальнымі і радковымі велічынямі.

Вучні павінны ў м е ц ь: 

складаць і рэалізоўваць алгарытмы апрацоўкі сімвальных і радковых велічынь.

Тэма  3. Апрацоўка інфармацыі ў электронных табліцах (12 г)

Паняцце электроннай табліцы. Структура табліцы: ячэйкі, слупкі, радкі. Тыпы дадзеных у электроннай табліцы. Праграмы для работы з электроннымі табліцамі.

Вылічэнні ў электронных табліцах: увод і рэдагаванне даных, пабудова формул, аперацыі, фарматаванне электроннай табліцы, выкарыстанне спасылак.

Выкарыстанне стандартных функцый для знаходжання сумы, сярэдняга арыфметычнага, пошуку мінімальнага (максімальнага) значэнняў і інш.

Сартаванне і фільтрацыя даных.

Пабудова дыяграм.

Выкананне практычных заданняў з розных прадметных галін.

Патрабаванні да вынікаў вучэбнай дзейнасці:

Вучні павінны в е д а ц ь: 

паняцце электроннай табліцы; структуру электроннай табліцы; тыпы дадзеных у электроннай табліцы; прызначэнне таблічнага працэсара.

Вучні павінны ў м е ц ь: 

апрацоўваць дадзеныя ў элект​ронных табліцах з выкарыстаннем адносных і абсалютных спасылак, формул, стандартных функцый; будаваць дыяграмы; выконваць сартаванне і фільтрацыю дадзеных.

Кантрольная работа па тэме  3 (1 г)

Тэма  4. Інфармацыйныя мадэлі (6 г)

Паняцце інфармацыйнай мадэлі. Прызначэнне інфармацыйных мадэляў.

Структураванне інфармацыі з выкарыстаннем інфармацыйных мадэляў.

Структураванне тэкставых мадэляў з выкарыстаннем стыляў, генерацыя зместу.

Выкарыстанне інструментаў таблічнага працэсара для рэалізацыі і даследавання мадэляў з розных прадметных галін.

Патрабаванні да вынікаў вучэбнай дзейнасці:

Вучні павінны в е д а ц ь: 

паняцце інфармацыйнай мадэлі.

Вучні павінны ў м е ц ь: 

выкарыстоўваць стылі і генерыраваць змест для стварэння тэкставых мадэляў, выкарыстоўваць электронныя табліцы для рэалізацыі і даследавання мадэляў з розных прадметных галін.

Тэма  5. Камп’ютарныя камунікацыі і Інтэрнэт (2 ч)

Разнавіднасці электронных камунікацый.

Зносіны ў сетцы Інтэрнэт. Форумы, чаты, блогі, інтэрнэт-пэй- джары. Сацыяльныя сеткі.

Меры бяспекі і правілы этыкету пры зносінах у сетцы Інтэрнэт.

Патрабаванні да вынікаў вучэбнай дзейнасці:

Вучні павінны в е д а ц ь: 

разнавіднасці электронных камунікацый,  сродкі зносін у сетцы Інтэрнэт
Рэзерв (2 г)

XI КЛАС

ЗМЕСТ ВУЧЭБНАГА ПРАДМЕТА  (35 г)
Паўтарэнне (1 г)

Тэма 1. Інфармацыйныя сістэмы і тэхналогіі (2 г)

Паняцце інфармацыйнай сістэмы. Паняцце інфармацыйнай тэхналогіі.

Выкарыстанне інфармацыйных тэхналогій у адукацыі

Патрабаванні да вынікаў вучэбнай дзейнасці:

Вучні павінны в е д а ц ь: 

паняцці «інфармацыйная сістэма», «інфармацыйная тэхналогія».

Тэма 2. Асновы алгарытмізацыі і праграміравання (9 г)

Выкарыстанне графічных магчымасцяў асяроддзя праграміравання для ілюстравання практычных заданняў з розных прадметных галін. Анімацыя сродкамі мовы праграміравання.
Пабудова графікаў і дыяграм з выкарыстаннем магчымасцяў асяроддзя праграміравання.
Складанне алгарытмаў і праграм па выкананні практычных заданняў з розных прадметных галін.

Патрабаванні да вынікаў вучэбнай дзейнасці:

Вучні павінны ў м е ц ь: 

складаць праграмы для рашэння практычных задач.

Тэма 3. Захоўванне і апрацоўка інфармацыі ў базах дадзеных (9 г)
Паняцце базы дадзеных. Назначэнне сістэмы кіравання базамі дадзеных (СКБД). Асноўныя элементы інтэрфэйсу СКБД.

Стварэнне базы дадзеных: табліцы, формы. Увод і рэдагаванне дадзеных. Звязванне дзвюх табліц.

Сарціроўка дадзеных у табліцы. Фарміраванне запытаў на выбарку дадзеных.

Стварэнне справаздач. Прагляд і экспарт справаздач.
Патрабаванні да вынікаў вучэбнай дзейнасці:

Вучні павінны в е д а ц ь: 

паняцці «база дадзеных», «поле» и «запіс»; прызначение СКБД.

Вучні павінны ў м е ц ь: 

ствараць табліцы базы дадзеных; фарміраваць запыты на выбарку дадзеных; ствараць справаздачы і формы.

Кантрольная работа па тэме  3 (1г)

Тэма 4. Асновы вэб-канструявання (12 г)
Асноўныя паняцці мовы гіпертэкставай разметкі дакументаў  HTML. Структура HTML-дакумента. Тэгі і атрыбуты фарматавання вэб-старонак. Гіперспасылкі.

Рэдактар візуальнага вэб-канструявання. Элементы інтэрфейсу. Элементы афармлення вэб-старонкі. Паняцце пра каскадныя табліцы стыляў (CSS).

Графіка і мультымедыя на вэб-старонках. Падрыхтоўка віда- рысаў для Інтэрнэту.

Распрацоўка тэматычных фрагментаў сайтаў.

Патрабаванні да вынікаў вучэбнай дзейнасці:

Вучні павінны в е д а ц ь:
структуру HTML-дакумента, тэгі фарматавання вэб-старонак.

Вучні павінны ў м е ц ь:
ствараць фрагмент сайта з некалькіх старонак, звязаных гіперспасылкамі.

Рэзерв (1 г)

